
Nandagopakritam Balakrishnaraksha Kavacham

నన్దగోపకృతం  బాలకృష్ణరక్షాకవచమ్

నన్దగోప  ఉవాచ ।
రక్షతు త్వామశ్షాణాం  భూతానాం ప్రభవో  హరిః ।
యస్య నాభిసముద్భూతపఙ్కజాదభవజ్జగత్  ॥ ౧౪॥
యేన దంష్ట్రాగ్రవిధృతా   ధారయత్యవనిర్జగత్  ।
వరాహరూపధృగ్దేవస్స  త్వాం రక్షతు కేశవః ॥ ౧౫॥
నఖాఙ్కురవినిర్భిన్నవైరివక్షస్థలో   విభుః ।
నృసింహరూపీ సర్వత్ర రక్షతు త్వాం జనార్దనః  ॥ ౧౬॥
వామనో రక్షతు సదా భవన్తం యః క్షణాదభూత్ ।
త్రివిక్రమః   క్రమాక్రాన్తత్రైలోక్యః     స్ఫురదాయుధః ॥ ౧౭॥
శిరస్తే పాతు గోవిన్దః  కణ్ఠం  రక్షతు కేశవః ।
గుహ్యం చ జఠరం విష్ణుర్జఙ్ఘే   పాదౌ జనార్దనః  ॥ ౧౮॥
ముఖం బాహూ ప్రబాహూ  చ మనః సర్వేన్ద్రియాణి  చ ।
రక్షత్వవ్యాహతైశ్వర్యస్తవ   నారాయణోఽవ్యయః ॥ ౧౯॥
శార్ఙ్గచక్రగదాపాణేశ్శఙ్ఖనాదహతాః    క్షయమ్ ।
గచ్ఛన్తు ప్రేతకూష్మాణ్డరాక్షసా   యే తవాహితాః ॥౨౦॥
త్వాం పాతు దిక్షు వైకుణ్ఠో  విదిక్షు మధుసూదనః ।
హృషీకేశోఽమ్బరే భూమౌ రక్షతు త్వాం మహీధరః ॥౨౧॥
ఇతి విష్ణుపురాణే  పఞ్చమభాగే పఞ్చామాధ్యాయాన్తర్గతం

నన్దగోపకృతం  బాలకృష్ణరక్షాకవచం  సమాప్తమ్మ్ ।
విష్ణుపురాణ  । అధ్యాయ ౫/౫/౧౪-౨౧॥
viShNupurANa . adhyAya 5/5/14-21..

